
STATUTI I PARTISË DEMOKRATIKE SHQIPTARE 

I. DISPOZITAT THEMELORE 

Neni 1 

Me Statutin e Partisë Demokratike Shqiptare (në tekstin e mëtejmë: PDSH) 
rregullohen: 

• qëllimet e Partisë, 
• emri, selia, vula, emblema dhe flamuri, 
• përfaqësimi dhe prezentimi, 
• anëtarësimi dhe ndërprerja e anëtarësimit, 
• organizimi dhe organet e partisë, 
• bashkëpunimi me partitë dhe asociacionet tjera, 
• financimi, 
• shuarja dhe disponimi me mjetet, dhe 
• çështje tjera me rëndësi për partinë. 

II. QËLLIMET E PARTISË 

Neni 2 

PDSH organizon jetën politike të anëtarëve të saj që përmes zgjedhjeve të lira 
dhe demokratike të merr pjesë në pushtetin qendrorë dhe lokal, me qëllim të realizimit 
dhe mbrojtjes të të drejtave politike, ekonomike, sociale, kulturore dhe të drejtat tjera 
si dhe bindjen e anëtarëve të saj. 

 III. EMRI, SELIA, VULA, EMBLEMA DHE FLAMURI 

Neni 3 

Emri i partisë është: Partia Demokratike Shqiptare. 
Shkurtesa e partisë është: PDSH. 

Neni 4 

Selia e partisë është në Tetovë.  

Neni 5 

PDSH është person juridik dhe është regjistruar në Regjistrin e partive politike. 

Neni 6 

 PDSH ka vulën dhe faksimilin e vet. 
 Vula e ka formën e rrethit, e cila përmban tekstin: Partia Demokratike 
Shqiptare -Tetovë, dhe shkurtesën në mes PDSH. Në mes të vulës është emblema e 
partisë.  Faksimili e ka formën e katërkëndëshit me tekstin: Partia Demokratike 
Shqiptare Tetovë, me vendin e rezervuar për numrin e protokolit dhe datën.  

Teksti i vulës dhe faksimilit është i shkruar në gjuhën maqedonishte dhe 
shqipe. 

Neni 7 

 PDSH ka emblemën dhe flamurin e vet. 
 Emblema ka formën e mburojës, ngjyra bazë e së cilës është e kuqe me 
shqiponjën dykrerëshe me ngjyrë të zezë në mes. Mburoja është e rrethuar me ngjyrë 
të verdhë ari. 
 Në pjesën e sipërme të mburojës është shkurtesa e partisë PDSH. 
 Emblema e PDSH, konform paragrafit të mëparmë duket si vijon: 
 Flamuri i PDSH-së ka formën e katërkëndëshit me dimensione 1 x 2 m. 
 Ngjyra bazë e flamurit është e kuqe. 
 Në mesin e flamurit gjendet emblema. 
 

IV. PËRFAQËSIMI DHE PREZENTIMI 

Neni 8 

 Partinë e përfaqëson dhe prezenton Kryetari i Partisë. 
Në raste të veçanta, me autorizim të Kryetarit, Kryetari i Kuvendit Qendror 

zëvendëson Kryetarin e Partisë dhe përfaqëson Partinë. 
Në mungesë të Kryetarit të Partisë dhe me autorizim të tij, Partinë e përfaqëson 

dhe prezenton njëri nga Nënkryetarët ose sekretari i përgjithshëm me autorizim të 
kryetarit. 
 

V. ANËTARËSIMI DHE NDËRPRERJA E ANËTARËSIMIT 

Neni 9 

 PDSH është parti politike e hapur për të gjithë qytetarët brenda dhe jashtë 
vendit. 

Anëtar i PDSH-së mund të bëhet secili qytetar i moshës madhore shtetas i RM-
së, i cili e pranon Programin dhe Statutin e Partisë. 
 Anëtarësimi bëhet me nënshkrimin e deklaratës për anëtarësim. 

Në PDSH nuk mund të anëtarësohen personat që janë anëtarë të ndonjë partie 
tjetër politike.  

Neni 10 
 Anëtarësimi bëhet në degët dhe nëndegët e PDSH-së. 

Në PDSH përveç evidencës në nëndegë dhe degë, mbahet edhe evidenca 
qendrore e anëtarëve të partisë. 
 Konform paragrafit të mëparmë, secilit anëtarë të partisë i lëshohet librezë 
anëtarësimi. 

 
Neni 11 

Anëtari i PDSH-së ka të drejtë: 

• të zgjedh dhe të zgjedhet në të gjitha organet e partisë, 
• në mënyrë të barabartë të marrë pjesë në aktivitetin e partisë dhe të informohet 

për aktivitetet e saj, 
• lirisht të shprehë mendimin e vet në suazat e partisë, 
• të ngrejë iniciativa dhe të japë propozime, 
• të kandidohet për zgjedhje në listat e partisë, 
• të merret në mbrojtje nga partia, në qoftë se cenohet gjatë ushtrimit të 

aktiviteteve partiake. 

Neni 12 

 Anëtari i PDSH-së ka obligim: 

• t’i përhap dhe të propagandojë përcaktimet programore dhe qëndrimet politike 
të Partisë, 

• ta ndihmojë punën, ruaj dhe ta avancojë prestigjin e Partisë, 
• ta respektoj Statutin dhe vendimet e organeve të Partisë, 
• të angazhohet në kampanjën zgjedhore për sukses të Partisë në zgjedhje, 
• ta paguaj anëtarësinë. 

Neni 13 

 Ndërprerja e anëtarësisë në PDSH bëhet me vetëlargim dhe përjashtim. 

Neni 14 

Përjashtimi nga PDSH bëhet për shkak të shkeljes së rëndë të obligimeve nga 
neni 12 i Statutit. 

Neni 15 

Përjashtimin nga anëtarësia e bëjnë kryesitë e degëve në bazë të fakteve dhe 
provave të grumbulluara dhe kryesia qendrore. 
 Ankesën e vendimit për përjashtim e shqyrton Kryesia e PDSH-së. 
 Vendimi i Kryesisë së PDSH-së është përfundimtar. 

 

Neni 16 

Anëtarët e Partisë, të cilët nuk pajtohen me vendimin e shumicës, kanë të drejtë 
që edhe më tutje të mbajnë dhe mbrojnë mendimin e tyre në kuadër të organit të Partisë. 

Anëtari i Partisë nuk mund të merret në përgjegjësi për shkak të prezentimit të 
mendimit në kuadër të organit të Partisë. 

Anëtari i Partisë përgjigjet personalisht për eksponimin e tij publik, nëse 
eksponimi i tij është në kundërshtim me përcaktimet programore. 

 
 
 
 

 VI. ORGANIZIMI DHE ORGANET E PARTISË 

Neni 17 

 PDSH kryesisht organizohet sipas parimit territorial në vend dhe jashtë tij. 
 PDSH dhe anëtarësia e saj organizohen si vijon: 

1. Nëndega e PDSH-së 
2. Dega e PDSH-së 
3. Bashkësia e degëve të qytetit që do të funksionojë mbi baza të karakterit 

konsultativ, pa të drejtë marrje qëndrimi, dhe 
4. Qendra e PDSH-së. 

1. Nëndega e PDSH-së 

Neni 18 

Nëndega e PDSH-së është formë e organizimit në të cilën bashkohen anëtarët 
në kuadër të një pjese të vendbanimit ose një vendbanimi. 
 Nëndega organizon dhe orienton aktivitetin e anëtarësisë. 

Nëndega themelohet me vendimin e Kryesisë së degës nëse atë e kërkojnë më 
së paku 20 anëtarë të PDSH-së, që është numri minimal për formimin e nëndegës. 
 Territori i veprimtarisë së nëndegës përcaktohet me vendim për themelimin e 
saj. 

Varrësisht nga numri i anëtarëve dhe rrethanave tjera, Kuvendi Qendror mund 
të merr vendim që forma themelore e organizimit të jetë dega. 

 
 

Neni 19 
Anëtarët e PDSH-së të gjitha të drejtat dhe detyrat përveç të drejtave dhe 

detyrave që i realizojnë në kuadër të degës dhe qendrës i realizojnë në kuadër të 
nëndegës. 
Anëtarët e nëndegës në Kuvendin Zgjedhor zgjedhin Kryesinë e nëndegës. 

Kryesia e nëndegës varësisht nga numri i anëtarëve të nëndegës mund të ketë 
prej 7 deri më 15 anëtarë. 
Nëndegët me më pak se 20 anëtarë nuk zgjedhin Kryesi. 

Në mbledhjen e parë pas zgjedhjes, Kryesia nga rradhët e veta zgjedh kryetar, 
sekretar dhe arkëtar. 
 Nëndegët me më pak se 20 anëtarë zgjedhin kryetar, sekretar dhe arkëtar. 
 Personat e zgjedhur kanë mandat prej 4 vjetësh, me të drejtë rizgjedhje. 

 

Neni 20 
 Kuvendin e nëndegës e përbëjnë të gjithë anëtarët e regjistruar në nëndegë. 
 Të drejtë për të zgjedh dhe të zgjidhet në organet e nëndegës kanë të gjithë 
anëtarët e regjistruar në nëndegë.  
 
 
 

Neni 21 

Kuvendi i nëndegës i ka këto të drejta dhe obligime; 
• Zgjedh Kryetarin e nëndegës me votim të fshehtë nga së paku dy kandidat të 

propozuar; 
• Me propozim të kryetarit të nëndegës zgjedh kryesinë nëndegës; 
• Zgjedh antarët e kuvendit të degës nga nëndega përkatëse; 
• Kuvendit të degës i propozon listën e delegatëve të kongresit nga së paku dy 

kandidat të propozuar. 

 Neni 22 

Votimi i kryetarit të nëndegës, kuvendarëve të degës dhe propozim lista e 
delegatëve të kongresit bëhet përmes votimit të fshehtë dhe të drejtpërdrejtë nga së paku 
dy kandidat të propozuar, nëse organi nuk vendos ndryshe. 

Neni 23 

Në kuadër të nëndegës anëtarët e PDSH-së në mënyrë të organizuar marrin pjesë 
në ndërtimin dhe artikulimin e vullnetit politik të tyre dhe sendërtimin e politikës së 
PDSH-së. 

Neni 24 

Nëndega e PDSH-së mund të mbajë mbledhje dhe të miratojë vendime të 
plotëfuqishme nëse marrin pjesë më tepër se gjysma e numrit të përgjithshëm të 
anëtarëve, ndërsa qëndrimet dhe propozimet miratohen me shumicë votash të të 
pranishmëve. 

Neni 25 

Është obligim i Kryesisë së nëndegës që në bashkëpunim me kryesinë e degës 
të siguroj kushte që anëtarët e PDSH-së t’i realizojnë të drejtat dhe obligimet me 
përcaktimet programore dhe dispozitat e këtij Statuti. 

2. Dega e PDSH-së 

Neni 26 

Dega është formë e organizimit në të cilën ndërlidhet aktiviteti i nëndegëve, 
respektivisht anëtarësisë në kuadër të degës. 
Vendimin për themelimin dhe shuarjen e degës e merr Kuvendi Qendror i PDSH-së. 
Vendimin për suspendimin e degës e merr Kryesia Qendrore. 
 

Neni 27 

Dega e PDSH-së i ka këto organe: kuvendin, kryesinë dhe këshillin 
mbikqyrës. 

Neni 28 

Kuvendi i degës është organ më i lartë në kuadër të të drejtave dhe obligimeve 
të degës. 

Kuvendin e përbëjnë: 
-kuvendarët e zgjedhur nga nëndegët sipas parimit çdo nëndegë së paku 1 

kuvendar.  
Neni 29 

Kuvendi i degës konvokohet sipas nevojës me vendim të kryesisë të degës së 
paku dy herë në vit. 

Kryesia e degës është e obliguar ta thirrë kuvendin e degës para zgjedhjeve të 
çfardo niveli, për të propozuar kandidat për përfaqësues në pushtetin qendror dhe lokal 
si dhe pas zgjedhjeve parlamentare për të analizuar rezultatet nga zgjedhjet. 

Kryesia e degës do të konvokojë kuvendin edhe me kërkesë të këshillit 
mbikqyrës, me kërkesë të kryesisë qendrore si dhe nëse atë e kërkon më së paku 1/3 e 
nëndegës ose 1/3 e kuvendarëve të degës. 

Kuvendin e degës e thirr Kryetari i PDSH-së nëse kryesia e degës në afat për 1 
muajsh nuk vepron sipas paragrafit 3 të këtij neni. 

Propozuesi për thirrjen e kuvendit është i obliguar propozimin ta paraqesë në 
formë të shkruar, kurse për arsyeshmërinë vendos kryesia. 

Neni 30 

Kuvendi i degës i ka këto të drejta dhe obligime: 

• të merr pjesë në ndërtimin dhe sendërtimin e politikës së PDSH-së, 
• zgjedh kandidat për organet e PDSH-së, 
• propozon kandidat për përfaqësues në pushtetin lokal. 
• me propozim të kryetari të degës, kuvendi i degës zgjedh kryesinë e degës. 
• zgjedh delegatët e kongresit me votim të fshehtë nga së paku dy kandidat të 

propozuar. 
• propozon listën e anëtarve të kuvendit qendrorë nga dega përkatëse nga së 

paku dy kandidat të propozuar.  
• zgjedh këshillin mbikqyrës të degës, 
• miraton rregullore për punën e kuvendit, 
• zgjedh komisione të përhershme dhe të përkohshme, 
• shqyrton çështje tjera lidhur me punën e degës së PDSH-së, 

Neni 31 

Kryesia e degës përbëhet prej 7 deri më 21 anëtarë, të cilët i zgjedh kuvendi i 
degës nga rradhët e veta me kohëzgjatje prej katër vjetësh me të drejtë rizgjedhje. 

Neni 32 

Kryesia e degës: 

• udhëheq me degën mes dy kuvendeve, 
• merr qëndrime politike, 
• kujdeset për zbatimin e vendimeve të kuvendit të degës dhe organeve më të 

larta të PDSH-së, i propozon kuvendit të degës kandidat për bartës të 
funksioneve në të gjitha nivelet e pushtetit, 

• themelon sekretariatet e degës, edhe atë:  
1. Sekretariati për organizim dhe juridiko-kushtetues; 
2. Sekretariati ekonomiko-financiar dhe bashkëpunim me partite tjera politike; 
3. Sekretariati për arsim, shkencë, kulturë, rini dhe sport;  
4. Sekretariati për informim dhe politikë të brendshme.   

• miraton rregullore për punën e vet dhe të sekeretariatëve të degës, 
• shqyrton dhe vendos për çështje të tjera nga kompetenca e vet që dalin nga 

përcaktimet programore dhe dispozitat e këtij statuti. 

Neni 33 

Votimi i kryetarit të degës, delegatëve të kongresit dhe propozim lista e anëtarëve 
të kuvendit qendror bëhet përmes votimit të fshehtë dhe të drejtpërdrejtë nga së paku 
dy kandidat të propozuar, nëse organi nuk vendos ndryshe. 

Neni 34 

 Mbledhjet e kryesisë i konvokon dhe udhëheq kryetari. 
Në rastë mungese të kryetarit, në mbledhjen e kryesisë kryeson, njëri nga 

nënkryetarët, respektivisht anëtarë tjetër i kryesisë në mënyrë të paraparë me 
rregulloren për punën e kryesisë. 

Neni 35 

Puna, të drejtat dhe detyrat e kryetarit të degës, nënkryetarit, sekretarit dhe 
anëtarëve të kryesisë, më për së afërmi përcaktohen me rregulloren për punë të kryesisë 
së degës. 

Neni 36 

Këshilli mbikqyrës i degës numëron prej 5 deri 9 anëtarë, kryetarin e këshillit e 
zgjedh këshilli nga rradhët e veta në mbledhjen e vet të parë. 

Mandati i kryetarit dhe anëtarëve të këshillit mbikqyrës zgjat katër vjet, me të 
drejtë rizgjedhje. 

Këshilli mbikqyrës e vlerëson përputhshmërinë e vendimeve dhe akteve tjera 
me statutin e PDSH-së, mbikqyr punën finaciare të degës, për çka e informon kuvendin 
e degës. 

Neni 37 

Në kuadër të degës së PDSH-së mund të veprojnë asociacione dhe shoqata të 
ndryshme në pajtim me programin dhe statutin e PDSH-së. 

 3.ORGANET QENDRORE TË PDSH-së 

Neni 38 

Organet qendrore të PDSH-së janë: kongresi, kuvendi qendror, kryetari i 
partisë,  kryesia qendrore dhe këshilli mbikqyrës. 

Neni 39 

Kongresin e PDSH-së e konvokojnë kryetari i partisë dhe kuvendi qendror në 
bazë të rregullores në çdo katër vjet.  

 Sipas nevojës, Kongresi i jashtëzakonshëm konvokohet me vendim të kryetarit 
të partisë apo të Kuvendit Qendror nëse për atë votojnë 2/3 e anëtarëve të Kuvendit 
Qendror.  

Kongresi i jashtëzakonshëm mbahet në afat prej 60 ditësh nga marrja e 
vendimit. 

 
Neni 40 

Kongresi është organ më i lartë i PDSH-së, i cili përfaqëson gjithë anëtarët dhe 
shpreh vullnetin e tyre. 
Kongresin e PDSH-së e përbëjnë: 

• delegatët e zgjedhur nga degët, numri i të cilëve caktohet me vendim për 
konvokimin e Kongresit proporcionalisht me numrin e anëtarëve të partisë, 

• deputetët, ministrat dhe zëvendësministrat, dhe 
• anëtarët e kryesisë qëndrore. 

Në punën e Kongresit marrin pjesë mysafirë dhe të ftuar të tjerë pa të drejtë vendosje. 

Neni 41 

Kongresi i PDSH-së: 
• zgjedh anëtarët e Kuvendit Qendror me votim të fshehtë dhe të drejtpërdrejtë 

nga kandidatët e propozuar nga ana e kuvendeve të degëve; 
• miraton programin dhe statutin e partisë dhe bën ndryshim dhe plotësimin e 

tyre; 
• zgjedh kryetarin e PDSH-së me votim të fshehtë dhe të drejtpërdrejtë nga së 

paku dy kandidat të propozuar, nëse organi nuk vendos ndryshe; 
• Kryetar të partisë mund të kandidojë çdo delegat i Kongresit me mbështetjen e 

së paku 10% të numrit të përgjithshëm të delegatëve të Kongresit. 
• miraton rregullore për punën e vet, 
• miraton raportet për punën e organeve të PDSH-së në mes të dy kongreseve, 
• shqyrton çështje të tjera lidhur me punën e PDSH-së. 

 

 4. KUVENDI QENDROR I PDSH-së 

Neni 42 
 Kuvendin qendror të PDSH-së e përbëjnë anëtarët me mandat prej 4 vjetësh  
me të drejtë rizgjedhje. 

Anëtarët e kuvendit qendror i zgjedh Kongresi në bazë të propozimeve të bëra 
nga degët proporcionalisht me numrin e anëtarëve. 

 
Neni 43 

Kuvendi qendror është organ më i lartë i PDSH-së në mes dy kongreseve. 
Kuvendi qëndror i PDSH-së: 

• udhëheq me punën e partisë mes dy kongreseve, 
• kujdeset për zbatimin e vendimeve të Kongresit, 
• vendos për ndryshimin dhe plotësimin e programit dhe statutit të PDSH-së, 
• me propozimin e kryetarit të partisë zgjedh anëtarët e kryesisë qendrore, 

nënkryetarët dhe sekretarin e PDSH-së, 
• jep vlerësime dhe merr qëndrime politike, 
• vendos për ankesat lidhur me vendimet e organeve përgjegjëse të degës, 
• për punën e vet miraton rregullore, 
• në pajtim me dispozitat e Statutit dhe kriterët e caktuara verifikon listën e 

kandidatëve për deputetë. 
• Kuvendi qendror i PDSH-së vendos për të gjitha çështjet tjera që me Statut 

dhe aktet tjera nuk janë në kompetencë të ndonjë organi tjetër. 
• vendimet e Kuvendit Qendrorë të Partisë janë obligative për të gjitha organet. 

 

Neni 44 
Kuvendi Qendror i PDSH –së zgjedhë Kryetarin e Kuvendit Qendror. 

Kryetari i Kuvendit Qendror:  

• udhëheq me punën e  Kuvendit Qendror; 
• thëret mbledhjen e Kuvendit Qendrorë sipas vlerësimit të tij; 
• ka të drejtë të inicojë debate për të gjithë çështjet strategjike dhe të tjera që 

kanë të bëjnë me interesat e partisë; 
• në raste të veçanta zëvendëson Kryetarin e Partisë dhe përfaqëson Partinë. 

Neni 45 

 Kuvendi qendror mban mbledhje sipas nevojës së paku dy herë në vit. 
Mbledhjet e kuvendit qendror konvokohen me vendim të kryesisë qendrore, me 

kërkesë të Kryetarit të Kuvendit, me kërkesë të mbi 1/3 e anëtarëve të kuvendit qendror 
dhe me kërkesën e këshillit mbikqyrës. 

 
5.KRYESIA QENDRORE E PDSH-së 

 

Neni 46 

Kryesinë Qendrore e përbëjnë: kryetari, nënkryetarët, sekretari dhe 24 anëtarë, 
të cilët me propozim të kryetari të partisë i zgjedh Kuvendi Qendror nga rradhët e veta 
me mandat prej 4 vjetësh me të drejtë për rizgjedhje. 

 

Neni 47 

Kryesia qendrore është organ politik-ekzekutiv me këto të drejta dhe obligime: 
• zbaton vendimet, konkluzat dhe qëndrimet e kuvendit qendror, 
• merr pjesë në ndërtimin dhe shprehjen e vullnetit politik të PDSH-së, 
• shqyrton çështjet lidhur me organizimin e brendshëm të organeve partiake, 
• shqyrton çështjet kadrovike dhe është përgjegjëse për kryerjen efikase të 

punëve profesionale për nevojat e PDSH-së, 
• i propozon kuvendit qendror kandidat për bartës të funksioneve në organet e 

pushtetit ekzekutiv, 
• kryen punët financiare dhe materiale të partisë dhe për të merr vendime 

përkatëse, 
• zgjedh këshillin drejtues, 
• themelon forumin rinor dhe forumin e grave në kuadër të PDSH-së, 
• sipas nevojës formon grupe punuese për kryerjen e ndonjë detyre nga 

fushëveprimi i saj, 
• themelon sekretariatet edhe atë: 
1. Sekretariati organizativ; 
2. Sekretariati për politikë të brendshme; 
3. Sekretariati për politikë të jashtme dhe diasporë; 
4. Sekretariati për shëndetësi dhe politikë sociale; 
5. Sekretariati juridiko-kushtetues; 
6. Sekretariati për arsim, shkencë dhe kulturë; 
7. Sekretariati për informim; 
8. Sekretariati për ekonomi dhe financa;  
9. Sekretariati për marrëdhënie me partite tjera; 
10. Sekretariati për pushtet lokal ; dhe 
11. Sekretariati për rini dhe sport. 
• zgjedh sekretarët e sekretariateve me propozim të kryetarit të partisë.  
• miraton rregullore për punën e saj dhe të sekretariateve; 
• kryen edhe punë të tjera që me vendim të kuvendit qendror i barten në 

kompetencë. 

6.KRYETARI I PDSH-së 

Neni 48 

Kryetari i PDSH –së: 

• e prezenton dhe përfaqëson PDSH-në; 
• udhëheq me kryesinë e partisë; 
• merr pjesë në ndërtimin e politikës së PDSH-së; 
• kryen edhe punë tjera që i lehen në kompetencë me aktet e përgjithshme të 

partisë, statutit dhe vendimet e organeve të partisë; 
• Kryetari i partisë ka të drejtën e vetos për vendimet dhe propozimet e të gjitha 

organeve të partisë të të gjitha niveleve, dhe ato me sugjerime përkatëse t’ia 
kthen organit gjegjës në rishqyrtim; 

• Kryetari i partisë, në raste të shkeljes së rëndë të punës, mosrespektimit të 
Statutit dhe vendimeve tjera të organeve të partisë nga ana e degëve, ka të 
drejtë të propozoj suspendimin dhe shuarjen e degës me kusht që në afat prej 
15 ditësh të caktohet grupi i cili do të udhëheq me atë deri në mbajtjen e 
kuvendit të rregullt të degës; 

• Mandati i kryetarit të PDSH-së zgjat katër vjet, me të drejtë rizgjedhje. 

Neni 49 

Në mungesë të kryetarit atë e zëvendëson njëri nga nënkryetarët apo sekretari i 
përgjithshëm me autorizim të Kryetarit të Partisë. 

 7.NËNKRYETARËT E PDSH-së 

Neni 50 

PDSH-ja ka 4 nënkryetarë. 
 

Nënkryetarët e partisë bëjnë punë dhe aktivitete nga fushëveprimi i kryetarit 
për çka paraprakisht autorizohen nga kryetari. 
Merr pjesë në ndërtimin e politikës së PDSH-së. 
Mandati i nënkryetarëve zgjat 4 vjetë me të drejtë rizgjedhje. 
Nënkryetarët e partisë i zgjedh Kuvendi Qendror me propozim të Kryetarit të 
partisë. 

8.SEKRETARI I PËRGJITHSHËM I PDSH-së 

Neni 51 

Sekretari i përgjitshëm i PDSH-së: 
• e organizon punën e bredshme partiake; 
• kujdeset për zbatimin e vendimeve, qëndrimeve dhe konkluzioneve të 

organeve të PDSH-së; 
• i përgatit mbledhjet e organeve të partisë; 
• merr pjesë në ndërtimin e politikës së PDSH-së. 

Mandati i sekretarit të përgjithshëm të PDSH-së zgjat katër vjet me të drejt rizgjedhje. 
Sekretarin e përgjithshëm të partisë e zgjedh Kuvendi Qendror me propozim të 
Kryetarit të partisë. 

9.KËSHILLI MBYKQYRËS 

Neni 52 

Këshilli mbikqyrës ka 9 anëtarë, të cilët i zgjedh Kongresi qendror me mandat  
prej 4 vjetësh me të drejtë rizgjedhje. 

Këshilli mbikqyrës në mbledhjen e parë të vet zgjedh kryetarin e këshillit. 
Këshilli mbikqyrës mban mbledhje sipas nevojës së paku dy herë në vit. 
Për punën e vet miraton rregullore të punës. 

 
 

Neni 53 

Për realizimin e funksionit të vetë këshilli mbikqyrës i jepen në dispozicion të 
gjitha të dhënat relevante dhe dokumentet: për këtë përgjigjet sekretari i përgjithshëm i 
partisë. 

Neni 54 

Këshilli mbikqyrës e mbikqyrë punën financiare dhe afariste të PDSH-së,e 
vlerson përputhshmërinë e akteve me dispozitat e statutit,bënë interpretimin e 
dispozitave të statutit dhe për punën e vet i jep raport kuvendit qendror. 

Neni 55 
 

 Interpretimin e statutit mund ta kërkojë secili organ i partisë. 
Interpretimi i këshillit mbikqyrës është përfundimtar dhe është i obligueshëm 

për të gjitha organet e partisë deri në konvokimin e ardhshëm të kongresit. 
  

10.KËSHILLI DREJTUES 

Neni 56 

Këshilli drejtues është organ operativ i përbër prej 9 anëtarëve të cilët i 
emëron dhe shkarkon kryesia qëndrore nga radhët e veta. 

Sipas funksionit, në kuadër të numrit të anëtarëve nga paragrafi paraprak, 
anëtarë të këshillit drejtues janë: kryetari, nënkryetarët, sekretari i PDSH-së, 
koordinatori i grupit parlamentar, kryetari i forumit rinor dhe kryetarja e forumit të 
gruas. 

Neni 57 

Këshilli drejtues në rastet e veçanta, urgjente dhe të arsyeshme i ka të gjitha 
autorizimet statutare të kryesisë qendrore të PDSH-së. 

Këshilli drejtues për punën e vet i raporton dhe i përgjigjet kryesisë qëndrore. 

VII.MËNYRA E VENDOSJES 

Neni 58 

Organet e PDSH-së në mënyrë meritore vendosin nëse në mbledhje marrin pjesë 
më tepër se gjysma e anëtarëve të organit, me kusht që numri i votave të mos jetë më 
pak se 1/3 e numrit të anëtarëve të organit gjegjës. 

Programi, statuti dhe raporti për punën e organeve miratohet me shumicë votash 
nga numri i përgjithshëm i anëtarëve të organit. 

 
 VIII. ZGJEDHJET 

Neni 59 

Kriteriumet, procedura dhe mënyra e zgjedhjes së anëtarëve të organeve dhe 
bartësve të funksioneve në organet e PDSH-së caktohen me vendim të kryesisë 
qendrore. 

Anëtarët e organeve dhe bartësit e funksioneve në organet e PDSH-së zgjidhen 
me votim të fshehtë dhe të drejtpërdrejtë nga më shumë kandidatë, nëse organi nuk 
vendos ndryshe. 

Të zgjedhur konsiderohen ata kandidatë që kanë marrë shumicën e votave me 
kusht që në organin që bën zgjedhjen të jenë prezent së paku 50% plus 1 votë e numrit 
të përgjithshëm të anëtarëve të organit që bën zgjedhjen. 

Nëse në rrethin e parë nuk zgjedhet numri i duhur i anëtarëve të organit, në 
zgjedhjet plotësuese votohet për aq kandidatë sa është i nevojshëm të plotësohet 
përbërja e organit përkatës. 

Në raundin e dytë votohet për kandidatët që kanë numër më të madh të votave. 
 

Neni 60 

Kuvendi qendror i PDSH-së me rregullore të posaçme do ta përcaktojë 
procedurën, mënyrën dhe kriteriumet për emërimin e përfaqësuesve të vet në organet 
lokale, republikane etj. 

 IX.GRUPI PARLAMENTAR I PDSH-së 

Neni 61 

Deputetët e PDSH-së në kuvendin republikan me qëllim të koordinimit të 
aktivitetit të vet organizohen në grup parlamentar. 

Anëtarët e grupit parlamentar nga radhët e veta e zgjedhin koordinatorin dhe 
zëvendësit e tij me pëlqim paraprak të kryesisë qendrore të PDSH-së. 

Grupi parlamentar harmonizon aktivitetin e deputetëve në kuadër të të drejtave 
dhe detyrave si dhe kujdeset që aktiviteti i gjithëmbarshëm të jetë në pajtim me 
qëndrimet e organeve të PDSH-së. 

Neni 62 

Koordinatori i grupit parlamentar ka për detyrë të informojë kuvendin qendror 
dhe kryesinë qendrore për punën dhe aktivitetin e grupit parlamentar, ndërsa kuvendi 
qendror dhe kryesia qendrore kanë për obligim që të shqyrtojnë çështjet të cilat i 
parashtron grupi parlamentar. 

Neni 63 

Me kërkesë të grupit parlamentar dhe anëtarëve të qeverisë, kryetari dhe kryesia, 
kanë për obligim të thirrin mbledhje të kryesisë qendrore. 

Neni 64 

Dispozitat e këtij statuti lidhur e punën e grupit parlamentar, në mënyrë 
përkatëse aplikohen edhe për përfaqësuesit e PDSH-së në organet e pushtetit lokal 
(këshilltarët komunal). 

 X.FORUMI RINOR 

Neni 65 

Anëtarët e partisë më të rinjë se 30 vjet, për realizimin e interesave të tyre 
politike, arsimore, kulturore, rekreative dhe profesionale organizohen në organizatën e 
tyre me emrin Rinia Demokratike Shqiptare (RDSH). 

RDSH miraton rregulloren e saj. 
Programi, Statuti dhe aktet tjera normative të partisë janë të obligueshme për 

RDSH-në. 
 

XI.FORUMI I GRUAS  

Neni 66 

Anëtaret e partisë pjestare të gjinisë femrore për realizimin e interesave të tyre 
gjinore, politike, arsimore dhe profesionale organizohen ne Forumin e Gruas Shqiptare 
(FGSH). 
 FGSH miraton rregulloren e saj. 
 Programi, Statuti dhe aktet tjera normative të partisë janë të obligueshme për 
FGSH-në. 

Neni 67 

Në organet dhe forumet partiake si dhe në listat për bartëse të funksioneve në 
organet e pushtetit qendrorë dhe lokal, detyrimisht respsektohet parimi që gratë të 
përfaqësohen më 30%. 

XII.BASHKËPUNIMI ME PARTITË TJERA DHE ASOCIACIONET 

Neni 68 

Partia do të bashkëpunoj me të gjitha partitë politike dhe asociacionet tjera me 
orientim demokratik e progresiv, brenda dhe jashtë vendit. 

Partia do të anëtarësohet në të gjitha organizatat dhe asociacionet ndërkombtare 
të partive politike që për bazë kanë demokratizimin shoqëror dhe pluralizimin politik. 

 
 
 

 XIII.FINANCIMI 

Neni 69 

PDSH-ja punën dhe aktivitetin e vet e financon nga mjetet të cilat mblidhen nga 
anëtarësia, donacionet si dhe nga buxheti i shtetit.  

Neni 70 

Mjetet me të cilat disponon PDSH-ja shpenzohen në bazë të dispozitave ligjore 
në fuqi dhe vendimeve të organeve kompetente të PDSH-së. 

Kuvendi qendror i PDSH-së miraton rregullore për punën financiare të PDSH-së. 

 

  XIV. DISPOZITAT E POSAÇME 

Neni 71 

Rastet e jashtëzakonshme i definon kuvendi qendror. 
Funksioni në organet e partisë pushon për shkak të shkarkimi ose me dhënie të 

dorëheqjes. 
Në rastë dorëheqje, funksioni pushon në ditën e miratimit nga organi kompetent 

zgjedhor, kurse në rast shkarkimi pas shpalljes së rezultateve për shkarkim. 
 

Neni 72 

 Vendimin për shkarkim e sjell organi që e ka bërë zgjedhjen. 
Vendimi për shkarkim merret nëse “për” kanë votuar më tepër se gjysma e trupit 

votues të organit që vendos. 
Propozimin për shkarkim mund ta japë kuvendi qendror, kryesia qendrore dhe 

këshilli mbikqyrës,si dhe më së paku 1/3 e anëtarëve të organit i cili jep propozimin për 
shkarkim. 

Neni 73 

Në rast dorëheqje, personi që jep dorëheqje ka të drejtë të njejtën para organit 
ta arsyetojë. 

Neni 74 

Për kryerjen e punëve profesionale, administarative dhe punëve tjera për nevojat 
e PDSH-së themelon shërbime profesionale. 

Vendimin për themelimin e shërbimeve profesionale dhe aktet tjera normative 
në të cilat rregullohet organizimi dhe puna e këtyre shërbimeve, si dhe vendimet lidhur 
me të drejtat dhe detyrat nga lëmia e marrëdhënieve të punës i sjell kryesia qendrore. 

 

XV. DISPOZITAT PËRFUNDIMTARE 

Neni 75 

PDSH-ja mund ta ndërpresë veprimtarin e saj me vendim të kongresit që 
miratohet me 2/3 e votave të anëtarëve të kongresit në bazë të shqyrtimit paraprak nga 
ana e anëtarëve të PDSH-së. 

Neni 76 

Kongresi i PDSH-së vendos për procedurën lidhur me pasurin e partisë në rast 
të ndërprerjes së punës së të njejtës në pajtim me normat juridike pozitive. 



 16/16 

Neni 77 

Aprovimi i statutit të ri e bënë kongresi me shumicë votash. Ndrimet dhe 
plotësimet e statutit mes dy kongreseve i bënë kuvendi qendror me shumicë votash të 
të gjithë anëtarëve. 

Neni 78 

Ky statut hyn në fuqi ditën e miratimit të tij nga ana e Kongresit.  

